
Babban Jami’in Jakadanci Joseph Stafford Ya 
Nausa Zuwa Arewa 

 
Babban Jami’in Hul]ar Jakadanci, Joseph Stafford ne, ke gabatar da }asidu ga Sarkin Kano, Alhaji (Dokta) Ado 
Bayero. 

 
In Babban Jami’in Harkokin Jakadancin {asar Amirka, Joseph Stafford, ya yi 
tattaki zuwa garuruwan Kano da Kaduna da kuma Katari, a ranakun 26 zuwa 28 ga 
watan Yulin 2011. Jami’in jakadancin ya ziyarci arewacin Nijeriya ne, inda ya 
samu damar saduwa da manyan shugabannin siyasa da na jama’a, da jami’an 
gwamnati da masu fa]a-a-ji, da matasa da kuma }wararru a harkokin cibiyoyin 
bincike. 

 
Gwamna Rabiu Musa Kwankwaso, na Jihar Kano ne, ke yabawa da wani kundin tarihin {asar Amirka da Al’adunta, 
da jami’in harkokin jakadancin ya gabatar ma sa. 
 
Ranar Laraba, 27 ga watan Yuli, babban jami’in harkokin jakadancin ya kai ziyarar 
ban girma ga Sarkin Kano, Alhaji Dokta Ado Bayero,  ya kuma sadu da Gwamnan 
Jihar Kano, Rabiu Musa Kwankwaso, da Danmasanin Kano, Dokta Maitama Sule.  
Bayan tarurruka, ya kuma ziyarci wurin ajiyar kayayyakin tarihi dake Gidan 
Makama, da Kofar Kansakali, (wadda kwanan nan Ofishin Jakadancin {asar 
Amirka ya farfa]o da tarihinta), da Cibiyar Binciken Harkokin Mulkin 
Demokra]iyya da Koyar da Mulki, ta Aminu Kano, da Cibiyar {asar Amirka dake 
harabar [akin Karatu na Kano. Har ila yau, Mista Stafford, ya kira wata }warya-
}waryar liyafar cin abinci, a Kano, inda ya yi musayar ra’ayoyi da jami’an 
gwamnatin jihar, da darektocin }ungiyoyi masu zaman kansu, NGO, da tsofaffin 

]aliban shirin musayar ]alibai da shugabannin matasa da kuma masu }awance da 
shirin na ofishin jakadanci. 
 
Ziyarar ta sa, a arewacin, a ranar 28 ga watan na Yuli, ta ci gaba, inda ya kai ziyara 
zuwa garuruwan Kaduna da kuma Katari. A Kaduna, ya ziyarci gidan tarihi na 
Arewa House, ya kuma yi rangadin Masallacin Tunawa da Sarkin Musulmi, ya 
kuma ci abincin rana da wakilan }ungiyoyi masu zaman kansu, NGO. A }arshe, 
ziyarar kwanakin uku, ta babban jami’in harkokin jakadancin, ta }are a wani 
}auyen dake bakin hanya, mai suna Katari, inda ya duba ya kuma yaba wani 
gagarumin aikin da wa]ansu jama’ar Amirka, su 20, da likitocin Nijeriya, da 
ma’aikatan aikin jinya da }wararru game da yi wa jama’a hidima, suka yi, na 
gudanar da wata bitar harkokin kiwon lafiya, na makonni biyu, a yankin. 


